
Lefatshe la dikolobe le ne le amilwe ke 
bolwetse jo bo anamang mo phefong.

Bolwetse jo, bo ne bo le kotsi bo tshelanwa.

Kgosi ya dikolobe e ne ya re mongwe le 
mongwe a bipe dinko. Dikolobe tsotlhe di nne 
kwa gae.

Mme Kolobe o ne a tlhapisa dikolojwana tsa 
gagwe gabedi ka letsatsi. O ne a batla gore 
di nne di le phepa gape di itekanetse.

O ne a baya dikausu mo dinkong tsa tsona 
go thibela tshwaetso ya bolwetse.

Rre le Mme Kolobe ba ne ba phepafatsa ntlo.

Rre Kolobe a lekola rathemphereitšha ya 
mongwe le mongwe.

Dikolojwana di ne di le bodutu. Di tlhoafaletse 
ditsala tsa tsona. Go ne go lapisa pelo go 
nna kwa gae ka dinako tsotlhe.

Nngwe ya dikolojwana, e e bidiwang 
Tshwarelo, e ne e le bosilo. E ne ya tlosa 
kausu mo nkong mme ya ya go tshamekela 
kwa ntle.

Tshwarelo a boa a tshwerwe ke letshoroma 
ebile a ethimola.

Mme Kolobe o isitse Tshwarelo kwa ngakeng.

Ngaka ya naya Tshwarelo melemo.

Tshwarelo o ne a tshwanelwa ke go nna mo 
ntlung dibeke di le pedi. O ne a tshwanelwa 
ke go robala le go ja a le esi. O ne a sa 
letlelelwa go tshameka le ope.

Morago ga dibeke tse pedi, Tshwarelo a fola.

Kwa bofelong, a letlelelwa go nna le ba 
bangwe kwa gae.

Kgosi e ne ya dira kitsiso ya gore dikolobe 
tsotlhe di etele sepetlele go entelwa go 
thibela tshwaetso.

Dikolobe di ne di itumetse ebile di 
gololosegile.

Bolwetse jwa nyelela mo lefatsheng la 
dikolobe. Mongwe le mongwe a tlosa dikausu 
mo dinkong tsa gagwe. Tsa phela sentle 
gape. Botshelo bo ne jwa nna jaaka bo ne bo 
ntse pele.

Mongwe le mongwe o ne a kgona go itisa le 
ba bangwe gape.

